
Le żëcé biegô 
Nad nama miesądz i gwiôzdów tësąc 
Sëjô płom, a wiaterk lubną 
Zôs spiéwkã cëdną zaczął nóm.  
Òtmikóm serce, jakbëm béł w mërce 
Chcã czëc tã snôżosc żëcowëch chwil. 
Nabiéróm lëftu, móm wiele kraftu, 
Mie w mëslach nijak òstatny dél.  
 
Ref. Chcã żëc fùl mòcą, chcã sëjac hëcą 
Chwatkò sã rëszóm, nie zdrzã za dëszą 
Na to mdze czas.  
Bò jô w to jidã, że przińdnosc wcyg czekô 
Ta nôpiãkniészô, wësnionô, dalekô. 
Wtim narôz czëjã sã mëslą côrniony, 
Że ten czas mòże bëc dôwno miniony.  
 
Czas nëkô mile i gòrszé chwile 
Chwôcą mie, le żëcé biegô 
Do swégò brzegù - chùtkò mknie. 
I chòc sã zdôwô, że lat òstôwô 
Dërch lop - kò jesmë mòcny jak piéń. 
Nicht tegò nie wié, co nama pòwié 
Snôżo zaczãti nastãpny dzéń. 
 
Ref. Chcã żëc fùl mòcą... 


